
TRIBOŠIĆ – DONJA BRITVICA

Pucnjava kod Širokog Brijega:
Muškarac (63) ranjen, uhapšena braća
zbog pokušaja ubistva
Kako navode iz MUP-a ZHK, policijski službenici su na mjestu
događaja zatekli i 74-godišnjeg muškarca te 45-godišnjeg muškarca
koji su učesnici događaja, te su uhapšeni i nad istima se provodi
kriminalistička obrada

MUP ZHK. Hercegovina.info (Fotografija ne opisuje događaj iz teksta)

by Taboola

Policijska uprava Široki Brijeg zaprimila je prijavu o fizičkom sukobu
ispred porodične kuće u mjestu Tribošić – Donja Britvica, Široki Brijeg
10.08.2026. godine oko 20:30 sati.

Nekoliko minuta nakon prve prijave policija je obaviještena i da su se
na navedenom području čuli pucnjevi. Na mjesto događaja odmah su
upućeni policijski službenici koji su u porodičnoj kući zatekli 63-
godišnjeg muškarca s prostrijelim ranama i drugim vidljivim
povredama, kojem je pružena hitna medicinska pomoć, nakon čega je
vozilom HMP Doma zdravlja Široki Brijeg prevezen u CUM SKB Mostar
na dalje liječenje.

Kako navode iz MUP-a ZHK, policijski službenici su na mjestu
događaja zatekli i 74-godišnjeg muškarca te 45-godišnjeg muškarca
koji su učesnici događaja, te su uhapšeni i nad istima se provodi
kriminalistička obrada. O događaju je odmah obaviješten dežurni
tužilac Kantonalnog tužilaštva ZHK pod čijim nadzorom su policijski
službenici izvršili uviđaj. Tokom uviđaja pronađeni su i izuzeti vatreno
i hladno oružje, za koje se sumnja da je korišteno prilikom počinjenja
krivičnog djela.

Po nalogu nadležnog tužioca poduzimaju se istražne radnje zbog
postojanja osnova sumnje u počinjenje krivičnog djela „Ubistvo u
pokušaju“ iz člana 166. u vezi sa članom 28. i 31. KZ FBiH. Policijski
službenici PU Široki Brijeg nastavljaju poduzimati sve potrebne mjere i
radnje u cilju potpunog rasvjetljavanja ovog događaja, a nakon
kompletiranja predmeta KT ZHK bit će dostavljen odgovarajući
izvještaj.

Kako je za "Avaz" potvrđeno iz MUP-a ZHK, ranjen je I.C. (1963.), dok
su uhapšeni njegova braća B.C. (1952.) i Ž.C. (1981.).

